
ҚАЗАҚСТАН РЕСПУБЛИКАСЫНЫҢ ШИКІЗАТТЫҚ ЕМЕС
СЕКТОРЫН ИНВЕСТИЦИЯЛАУДЫ ТИІМДІ ЖЕТІЛДІРУ

Атагузина А.Ж., Есейқызы А.

«Инвестиция» сөзі латынша «invectire» қазақ тіліне аударғанда қаражат
салу, жұмсау дегенді білдіреді [1]. «Инвестиция» сөзі отандық экономикада
нарыққа өту үрдісі кезінде қолданыла бастаған біршама жаңа термин. Себебі,
Кеңес одағы кезіндегі орталықтандырылған жоспарлы экономика жүйесінде,
яғни 1991 жылға дейін «инвестиция» термині орнына «капитал жұмсалымы»
деген сөз қолданыста болды. Негізінде екі сөз арасындағы айырмашылық
үлкен емес. Бірақ, «инвестиция» ұғымы «капитал жұмсау» ұғымына
қарағанда әлдеқайда кең мағынада қолданылады. Жоспарлы экономика
кезінде «капитал жұмсалымы» деп негізгі қорлардың ұдайы өндірісіне
жұмсалынатын, соның ішінде олардың жөндеу шығындарын қосқандағы
барлық шығындарды түсінген. Ал инвестиция ұғымы қазіргі экономикалық
әдебиеттерде, соның ішінде сөздіктерде оған әртүрлі ұғымдар берілген. Б.А.
Райзберг, Л.Ш. Лозовский және Е.Б. Стародубцеваның жазған экономикалық
сөздігінде: «Инвестиция - пайда табу мақсатында өз елінде немесе шет елде
әр түрлі саланың кәсіпорындарына, кәсіпкерлік жобаларға, экономикалық-
әлеуметтік бағдарламаларға, инновациялық жобаларға, ұзақ мерзімге
жұмсалынатын мемлекеттік немесе жеке капиталды білдіреді» делінген[2].
Лапусты М.Г. және П.С. Никольскийдің жалпы редакцияны басқарумен
дайындалған сөздікте: «Инвестиция — табыс алу және әлеуметтік теңдікке
қол жеткізу мақсатында кәсіпкерлік объектісіне және басқада құндылықтар
түрлеріне жұмсалынған ақшалай қаражаттар,  мақсатты банк салымдар,
пайлар, акциялар және өзге де бағалы қағаздар, технологиялар, машиналар,
жабдықтар, лицензиялар, несиелер, басқа да мүліктер немесе мүліктік
құқықтар, және интелектуалдық құндылықтар» деп түсіндірілeді[3]. ҚР
заңына сәйкес инвестициялық қызмет — кәсіпкерлік іс-әрекет және басқа да
пайда әкелетін іс-әрекет объектілеріне салынатын ақша қаражаттары мен
бағалы қағаздарды айтады. Кәсіпкерлік қызметте қолданылатын нақты
активтерді ұлғайту немесе құруда, немесе коммерциялық ұйымдардың
жарғылық капиталына қатысатын заңды және жеке тұлғалардың қызметі[4].
Сонымен, жалпы мағынада инвестицияны пайда табу мақсатында уақытша
бос ақша қаражаттарды белгілі мерзімге әр саладағы кәсіпорындарға,
кәсіпкерлік жобаларға, әлеуметтік және экономикалық маңызы бар
жобаларға немесе инновациялақ жобаларға құю. Ұлттық қоғамдық ұдайы
өндірістің әр түрлі фазаларында инвестициялау процесі қаражат салу
процесі; инвестицияланатын объектілердң құру жөніндегі қызметті жүзеге
асыру; және ең соңында әр түрлі салаларда жаңадан құрылған қорларды



пайдалануға беру сияқты әрқалай көрінеді. Инвестициялау процесінде жай
және ұлғамалы ұдайы өндірістің, өтеу және қорланудың көздері мен
міндеттері тоғысып, инвестицияларда ерекше құрылымдық бөлімшелердің
айрықша нысандары мен түрлерін туындатады. Халық шаруашылығы
құрылымының тұрғысынан алып қарағанда инвестициялар күрделі құрылыс
пен құрылыс материалдары өнеркәсібі, күрделі құрылысқа бағдарланған
машина жасау салалары инвестициялық саланың ерекше кешені ретінде
қарастырылады.

Біріншіден, заңнамалық базаны жетілдіруді айтқанда барлық шикізаттық
емес сектордың іс-әрекетін қамтитын заңнамалық құжаттар мен заңдарды
қарастыру керек. Қазақстанда тармақты және өзара байланысты заңдар
жүйесі бар. Қазақстан азаматтары мен заңды тұлғалардың және шетел жеке
және заңды тұлғаларының жұмысын реттейтін және қадағалайтын бірнеше
заңдар бар. Сондағы нақты мәселе практикалық тұрғыдағы дамытуға өтпес
бұрын аса қомақты заңдар жүйесіне сәйкес келу қажет болады. Бұл мәселені
шешу үшін арнайы жеңілдетілген және шикізаттық емес сектор, оның дамуы,
инвестициялануы және дайын өнімді экспорттау және ішкі нарықтағы
сұранысты қанағаттандыруға жұмсалуы іспеттес баптарды қарастыратын
арнайы нормативтік базаны құру керек. Осы шара арқылы біз резидент және
резидент емес жеке және заңды тұлғаларға өндіріс орындарын ашу және
жүргізу, сондай-ақ, сондай кәсіпорындарға инвестициялау шарттарын,
жеңілдіктерін, артықшылықтарын айқындап көрсетеміз. Соның арқасында,
дайын өнім өндіру саласына қызығушылық пен сенім деңгейін көтереміз.

Сонымен қатар, Қазақстан Республикасының көптеген екі жақты келісім
шарттар бар. Сол келісім шарттарда Қазақстан Республикасының мүддесін
қорғайтын, Отандық инвестициялық саясатпен пара-пар келетін баптарды
белгілеу қажет. Негізінен Қазақстан келесі елдермен инвестиция қорғау
жайлы келісім шартқа қол қойған: Азербайжан, Ұлыбритания, Сотүстік
Ирландия, Венгрия, Болгария, Грузия, Германия, Египет, Израиль, Иран,
Индия, Испания, Италия, Қырғызстан, Қытай, Кувейт, Корея, Малайзия,
Монголия, Польша, Ресей Федерациясы, Румыния, Финляндия, Франция, Чех
Республикасы, Өзбекстан, Украина, Турция, Швейцария және Бельгия-
Люксембург бірлестігі. Осы елдер арасында негізінен Қазақстанға тікелей
инвестиция ағымын қалыптастыратын елдер ретінде Ұлыбритания, Италия,
Қытай, Германия және т.б. табылады. Қазіргі таңда инвестициялар негізінен
өндіруші салаға салынады. Ал егер заңнамалық база дайын өнім өндіруге
ынталандырушы шарттарды бекітетін қатал түрде болса, онда бұл шара
күмәнсіз дайын өнім өндірісін дамытады.

"Инвестициялар туралы" Заңға сәйкес инвестор мыналарды ала алады:
инвестициялық жобаны іске асыру үшін қажетті жиынтықтарды және құрал-
жабдықтарды әкелу кезінде кеден баждарын төлеуден босау; мемлекеттік
заттай гранттар: жер учаскелері, ғимараттар, машиналар және құрал-
жабдықтар, есептеуіш техника, өлшеу және реттеу аспаптары және
құрылғылары, жеңіл автокөліктен басқа көлік құралдары, өндірістік және
шаруашылық басқа да мүлік. Инвестициялық стратегиялық жобалар үшін 7



жылға дейінгі мерзімге салық жеңілдіктері (жер салығы 0%, мүлік салығы
0%). Әлеуметтік экономикалық даму деңгейі төмен елді
мекендерде инвестициялық стратегиялық жобалар үшін өнеркәсіптік
жеңілдіктер (газ, электр қуаты, жер телімін алу, ғимараттарды,
құрылыстарды алу немесе салу). Қазақстан Республикасы Үкіметінің 2003
жылғы 8 мамырдағы № 436 қаулысымен бекітілген тізбесіне сәйкес
инвестициялық преференциялар басым қызмет түрлерінде ұсынылады
Преференциялар алу үшін Қазақстан Республикасы Индустрия және жаңа
технологиялар министрлігінің Инвестиция комитетіне өтінім беру және
онымен келісім-шарт жасау қажет. Инвестициялық стратегиялық
жобалардың тізбесіне қосу үшін, инвестициялық жоба жоғары қосылған
құнмен өнім шығаруға бағытталуы, басым қызмет түрлеріне сәйкес келуі,
сонымен қатар келесі белгілердің біріне сай болуы қажет:

1) Қазақстан Республикасының үкіметімен бекітілген инвестициялық
жоба жоғары технологиялық өнімді шығару бойынша қызмет түрлерінің
тізіміне кіретін өнімді шығаруға бағытталуы қажет;

2) инвестициялық жоба бойынша инвестицияның көлемі тиісті
қаржылық жылға республикалық бюджет туралы заңмен бекітілген айлы
есептік көрсеткіштің бес миллионнан кем емес көрсеткішті құрау керек[4].
Жоғарыдағы аталған талаптарға сай болатын тек қана ірі инвестициялық
жобалар. Яғни стратегиялық маңызды салаларды дамытуға қатысатын шағын
және орта бизнестерге преференциялар қарастырылмаған. Яғни, біз осы
мәселені шешу үшін «Инвестициялар туралы» және «Преференциялар»
туралы заңдарға түзету енгізу қажет. Ал Салық кодексіне сәйкес инвестор
төмендегі жеңілдіктерді ала алады: салық жеңілдіктері: преференция
объектілерінің құны және (немесе) кейін жетілдіруге және қайта құруға
кететін шығыстар үш жылға дейінгі мерзім ішінде кемітуге жатқызылуы
мүмкін. Салық жеңілдіктерін алу келісім-шарт жасауды қажет етпейді[6].
Инвестициялық преференцияларды беруге арналған өтінім және бизнес-
жоспарын жасау жөніндегі талаптар (19.09.2012 ж. берілген
өзгерістермен) Инвестициялық преференциялар беруге қатысты барлық
мәселелер жөнінде Қазақстан Республикасы Индустрия және жаңа
технологиялар министрлігінің Инвестиция комитетіне жүгінуге болады.
Негізінде алып қарағанда тек қана бастапқы шығыстарды шегерім деп тануға
рұқсат береді. Бірақ, қазіргі таңдағы төмен инвестициялық және өндірушілік
белсенділік бұл баптардың жеткіліксіздігін көрсетеді. Менің ұсынысым
стратегиялық маңызы бар өндіруші салаларға капитал салушы резиденттер
мен бейрезиденттер жарты жыл мерзіміне салықтық каникул алып, ал келесі
үш жыл мерзімінде пайыздық жеңілдік алуы. Осы арқылы жаңа ұйымдасқан
және/немесе қайта жарақтандырылған кәсіпорын нарықта орнығып алуға
мүмкіндік алады.

Келесі маңызды шара болып Отандық кәсіпорындардың өнім сапасы
халықаралық стандарттарға сәйкес болуын қадағалайтын және кеңес беруші
және қолдау көрсетуші арнайы ұйым бекіту. Бұл ұйым индустрия және жаңа
технологиялар Министрлігі құзыретінде болуы керек және барлық



облыстарда, облыстық маңызы бар қалаларда орналасуы шарт. Негізгі
міндетінен басқа бұл ұйым несиелер бойынша пайыздарды төлеуге кететін
шығындарды субсидиялау, несиелерге кепілдік беру, өндірістік
(индустриялық) инфрақұрылымды дамыту бойынша қолдау, бизнес жүргізуді
сервистік қолдау (консалтингтік қызметтер, заңгерлік және бухгалтерлік
қызмет көрсету және тағы басқалары), кадрларды даярлау бойынша жәрдем
көрсетуі қажет[2].

